
4. IKASGAIA: ADMINISTRAZIO-EGINTZARI BURUZKO GALDERAK


1. Zer dira administrazio-egintzak?  Ze ezaugarri azpimarratuko zenituzke? 529-532
GARCÍA DE ENTERRÍAk honela definitu du administrazio-egintza: 

“Administrazioak, ahal arau-emailea ez den beste administrazio-ahal bat egikarituz, xede desberdinetarako (borondatea, iritzia, agiria edo nahia) egindako adierazpena.

Administrazioak bere ahalen egikaritzan emandako adierazpen bat da, eta hau izan daiteke borondatezkoa, judiziozkoa, jakintzazkoa edo desioa adierazten duena. 
· Administrazioak  egiten duen deklarazio bat da, beraz kontzeptu honetatik kanpo geratzen dira Administrazioak egiten dituen jarduera materialak. 
· Egintzak espresuki eman ohi dira, nahiz eta tazituki emanak ere onartzen diren zenbait kasutan. Normalean idatziz eta forma bat jarraituz agertzen dira. Ezinbeste idatziz adieraziko dira jasotzailearentzat zama bat ezartzen duten egintzak edo ezein kasutan murriztaileak badira. 
· Esan dugunez administrazio-egintza deklarazio bat dela. Deklarazio hori izan daiteke: borondatezkoa, desiozkoa (ebazpen-proposamena), judizioa (kalifikazio bat, txosten bat) edo jakintza (ziurtagiri bat, akta bat). Gehienetan prozedurari bati bukaera jartzen dioten ebazpenak, borondatezkoak dira (lizentzia bat onartu, diru-laguntza eman, isun bat ezarri…). 
· Administrazio-egintzak Administrazioan dute sorrera; beraz ez dute egintza izaerarik izango Administrazioak sinatzen dituen kontratuak, hitzarmenak eta  administratuaren eskutik datozen egintza juridikoak.
· Administrazio-egintza aldebakarrekoa da; organo eskudunak eman behar du. Batzuetan administratuaren borondatea ezinbestekoa izango da egintza hori sortu ahal izateko (lizentzi bat eskatzea) edota eraginkorra izateko (funtzionario baten lanpostu-hartzea).
· Administrazio-egintza ahal administratiboaren egikaritzan sortzen da. Ahal horren adierazpen bat da. Ez dago ahalik arau batek ez badu aurreikusten eta ahal guztiak mugatuak eta zehatzak dira. Egintza, ahal horren adierazpen bat besterik ez da; beraz esan genezake ez dagoela egintzarik aurretik ez badago bera ahalbidetzen duen araurik. 
Bere edukia ordenamendu juridikoarekin bat etorri behar du: LPAC 53.2 art.

2. Egintza motak adierazi: 1. Erabakigarriak -ez erabakigarriak 2. Behi-betikoak - izapidezkoak  3. Bide administratiboari bukaera jartzen dutenak - bukaera jartzen ez dutenak 532-534

1. Erabakigarriak -ez erabakigarriak
Erabakigarriak: harreman juridikoak sortu, aldatu edo iraungi egiten dutenak (isun bat ezarri). Ez erabakigarriak: izaera informatzailea (txostena, ziurtagiria), baliospenezkoa (ebaluaketak) edo desiozkoa (proposamena) adierazten dutenak. Normalean azken hauek ez dira aurkagarriak, interesdunen harreman juridikotan eragin zuzenean dutenean salbu.

2. Behin-betiko egintzak - izapidezko egintzak
•	Behin-betiko  egintzak: prozedurari amaiera ematen diotenak. LPAC 107. Errekurritu daitezke. LJCAren 25 art:  “Administrazioarekiko auzi-errekurtsoa onar daiteke administrazio-bidea amaitzen duten Administrazio Publikoaren xedapen orokor edo egintza espresu edo ustezkoei buruz, izan behin betikoak zein izapidezkoak, baldin eta azkenok gaiaren funtsari zuzenean eragiten badiote, edo prozedura jarraitzea ezinezko egiten badute, edo defentsa-gabezia edo eskubide edo interes legitimoen kalte ezin berdinduzkoa eragiten badute.
•	Izapidezko egintzak: prozedura aurrera eramateko jarraitzen diren pausoak dira. Printzipioz ezin dira errekurritu, prozedura amaitu arte. Kasu hauetan bakarri errekurritu daitezke: 
a) gaiaren funtsari zuzenean eragiten badiote, edo 
b) prozedura jarraitzea ezinezko egiten badute, edo
c) defentsa-gabezia edo eskubide edo interes legitimoen kalte ezin berdinduzkoa eragiten badute. 
-	Beste kasu guztietan euren aurkako jarrera azaldu daiteke eta bukaeran errekurritu. Honela dio LPAC 107:  “la oposición a los restantes actos de trámite deberá alegarse por los interesados, para su consideración en la resolución que ponga fin al procedimiento, y para la impugnación de tales actos en el recurso admo, que en su caso, se interponga contra la misma.”
3. Bide administratiboari bukaera jartzen dutenak (administrazio bidea agortzen dutenak) - bukaera jartzen ez dutenak (administrazio bidea agortzen ez dutenak

-Administrazio-bidea agortzen dutenak. Egintza hauek ezin dira berrikusi Gorako errekurtsoaren bitartez administrazio-bidean. Administrazio-bidea agortzen duten zenbait egintzen aurka aukerako berraztertze errekurtsoa aurkez daiteke, edota auzibideari ekin administrazioarekiko auzi errekurtsoa jarriz. Administrazio eta Prozedura Legeko 109. Artikuluak administrazio-bideari Administrazio guztietan amaiera ematen dioten hainbat ebazpen zerrendatzen ditu (adibidez, hierarkian gainetik inor ez daukaten organoak). Hortik aurrera, Administrazio bakoitzak are gehiago zehatz dezake zerrenda. Gauzak horrela, Estatuko Administrazioarentzat LOFAGEko 15. Xedapen Gehigarria ikusi behar da. Administrazio autonomikoetarako, beren berezko antolamendu-legeak aztertu beharko dira, nahiz eta Euskal Autonomia Erkidegoaren kasuan ez dagoen horren inguruko aurreikuspen zehatzik. Toki-administrazioaren kasuan, lan hori TEOLko 52.2 artikuluak egiten du.
- Administrazio-bidea agortzen ez dutenak. Ezin dira zuzenean aurkatu Administrazioarekiko auzi-jurisdikzioan. Aldez aurretik administrazio-bidean aurkatu behar dira, gorako errekurtso deritzon horren bitartez (APL 114.1 art.). Kanporaketa bidez identifikatzen dira. “Egoera sortzen” ez duten horiek direla esan daiteke, Administrazioak oraindik ez duelako azken hitza esan. Kontuan izan behar da, egintza horiek administrazio-bidean errekurri daitezkeela Gora Jotzeko errekurtsoaren bitartez, baldin eta errekurritzeko epea igaro ez bada, hots, irmotasunik gabeak badira. 

3. Egintza motak adierazi: 1. Egintza irmoak, bere hartan utzitakoak (consentidos) eta berretzaileak (confirmatorios)  2. Aldeko egintzak -zama ezartzen duten egintzak (de gravamen)  2. Egintza singularrak -egintza pluralak  3. Egintza banangarriak (534-536)

1 Egintza irmoak, bere hartan utzitakoak eta berretzaileak
Irmoak: Egintza irmo errekurritu ezin daitezkeen egintzak dira, errekurritzeko epea bukatu delako jotzen baitira irmotzat. Kasuan kasuko errekurtsoa jarri gabe epea igarotzen bada, irmotzen edo irmo bihurtzen den egintzare aurrean egongo gara. Jada ezin bada inolako errekurtsorik jarri, egintzak irmotasuna hartzen du. Horrek esan nahi du ezinezkoa dela kasuan kasuko egintza aurkatzea
Bere hartan utzitakoak:: interesdunak ez du errekurritu garaiz eta ustez onartu egin du, nahiz eta hirugarren batek aurkatu. Beraz, posible da bera hartan utzitakoa irmo ez izatea hirugarren batek garaiz aurkatu duelako egintza hori.
Berretzaileak: Kasuan kasuko errekurtsoa jarri gabe epea igarotzen bada, irmotzen edo irmo bihurtzen den egintza baimenduaren aurrean egongo gara. Jada ezin bada inolako errekurtsorik jarri, egintzak irmotasuna hartzen du. Horrek esan nahi du ezinezkoa dela kasuan kasuko egintza aurkatzea
Bikoiztasun horrek berebiziko garrantzia du administrazio-egintzak errekurritzeari begira, berresteko egintzak ezin baitira errekurritu. Arau horrek egintza irmoen zeharbidezko aldaketa ekidin nahi du. Pentsa dezagun epearen barruan errekurritu ez den egintza bat, irmoa izanik, ezin dela errekurritu; arau horrek saihesten du, hain zuzen ere, berresteko egintza bat bultzatu eta, epe barruan, berau errekurritzeko ahalmena lortzea (1986ko uztailaren 14ko AGE).

2. Aldeko egintzak -zama ezartzen duten egintzak (de gravamen)
-aldekoak: eskubide bat aitortu, ondarea hobetu, mugak edo eginbeharrez arindu, zamak kendu.. Euren errebokazioa baldintzatua dago. Normalean egintza hauek emateko, aldez aurretik interesdunen eskaera behar da.
-kargak ezartzen dituztenak: ondarea murriztu, obligazioa ezarri, eskubideez gabetu. Lege lerruneko arauetan ahalbideraturik behar dute izan eta ezein kasutan arrazoituak.
Aldeko egintzak errebokaezinak dira, eta salbuespenezko kasuetan sor ditzakete atzeraeraginak, beti ere, batetik, egintzak eraginkortasuna izateko jarri den data atzeratuan jadanik existitzen baziren egitatezko baldintzak, eta, bestetik, eraginkortasunak kalterik ekartzen ez badie beste inoren eskubideei edo bidezko interesei (57.3 art.).
Kargak edo kalteak dakartzatenek legeen gaikuntza behar dute, arrazoitu egin behar dira eta atzeraeragin eza da horietan arau (1986ko azaroaren 12ko AGE).
	3.Egintza singularrak eta egintza pluralak
Egintza singularrak: pertsona bati zuzendutarikoak dira. Ad. Lizentzia bat ematea, diru-laguntza bat eskuratzea.
Egintza anitzak edo “plurimoak” dira euskarri bakarrean agertzen diren hainbat egintza. Egintza horiek bizitza propioa dute, horietariko bakoitza egintza bat baita, egintza independentea. Horren adibide litzateke lehiaketa bateko onartuen zerrenda. Zerrenda hori argitalpen (edo euskarri) bakar batean jaso arren, izatez, izenaz bestelako onarpen-egintzak adierazten ditu. Inork

4. Zer dira egintza politikoak? 536-539
Nahiz eta historikoki izan duen adiera ez izan, nolabaiteko polemika sortzen duen gaia  izaten jarraitzen du egintza politikoena. Frantzian jaiotako kontzeptua da, III. Errepublikaren hasieran, hain zuzen ere, Gobernu Kontseiluak hari zegokion botere bat delegatuz, helburu politikoa zuten Gobernuaren erabakiak epai-ezin bihurtuz. Joera berri hau gurera luzatu zen eta argi azaleratu zen 1956ko Jurisdikzio Kontentzioso Administratiboaren Legean, 1998rarte indarrean egon zenean, bertan jasotzen baitzen Gobernuaren egintza politikoen kontrola (nazioko lurraldearen defentsaren arloan, nazioarteko harremanetan, Estatuaren barne segurtasunean eta aginte eta antolamendu militarraren inguruan) jurisdikzio administratiboaren eskumenetatik kanpo geratzen zirela salbuespen bat ezarriz: kalte ordainen inguruko kontrola egiteko eskumena bazuen.
	Zuzenbide Estatuaren kontzeptuarekin talka egiten zuen gaia zen egintza politikoena, kontrol falta horrek herritarretan segurtasun falta sortu ahal baitzuen, hori dela eta sekulako kritika jaso zuen doktrinaren aldetik eta jurisprudentzia hau indargabetzen ahalegindu zen, edozein erabaki administratibok kontrola ekiditeko egintza politiko bezala izendatzeko joera ez zabaltzeko. Indargabetze hori berriz ere Frantziatik luzatu zen Espainiara.  Momentu horretatik aurrera, jurisprudentziak egintza politiko izatea baimendu zien Gobernuak edo Autonomia Erkidegoek hartzen zituzten hainbat erabakiei zuzenbide administratiboarekin lotura ez bazuten, eta aldiz, haien izaera konstituzionalarekin harremana bazuten. Honen adibide argiak dira botereen arteko harremanak eta nazioarteko harremanak, argi ikusten baita zuzenbide administratiboarekin loturarik ez dutela. 
	Gorenak eta berdin egin zuen Auzitegi Konstituzionalak, Gobernu eta Parlamentuaren arteko harremanen kasuan babes helegiteak baimenduz baina arlo konstituzionalean, ez administratiboan, oinarrizko eskubideren bat urratzen zen kasuetan. Hamarkada horren erdialdean eman zen aldaketa nabarmenena sortutako doktrina honetan, Auzitegi Gorenak egintza hauen existentzia zalantzan jarri gabe kontrola baimentzen hasi zen araututako elementuetan, edozein erabaki administratibok nolabaiteko oinarri juridikoak izan behar baititu, oinarri hauen aplikazio egokia kontrolatzen hasiz. Beraz, kontrolatzen hasi zena ez zen egintza politikoaren elementu politikoa (diskrezionalitateak baimentzen duena) haren elementu arautuen aplikazio egokia baizik, eta hau errespetatzen dela frogatuz helegitea geldituz. Bide hau 1993ko urtarrilaren 22ko Auzitegi Gorenaren Sententziak zabaldu zuen.
LJCAk berrikuntza jurisprudentziala kontuan hartuta gai hau haren bigarren artikuluan jaso zuen. Honetan, guk egintza politiko moduan ezagutzen ditugun egintza administratibo hauei gobernu egintza izena ematen zaie eta haien kontrolaren inguruan zenbait aspektu zehazten dira. Hiru suposamendu aurreikusten dira kontrol hori gauzatu ahal izateko: lehenik eta behin, partikularren oinarrizko eskubideen babeserako ezartzen denean kontrola; honetaz aparte, partikular batek jaso behar dituen kalte ordainak zehazterako orduan; eta, azkenik, lehen aipaturiko gobernu egintza hauek oinarritzen diren elementu arautuak errespetatzen direla kontrolatzerako orduan. Beraz, esan daiteke legalki artikulu honen bitartez partikularrei arbitrariotasun arrisku horrekiko babesa ematen zaiola.
Nahiz eta, esan bezala, arlo legalean arazoa konponduta egon, praktikan arazoak sortzen dira oraindik. Alde batetik, kontrol hori exijitzen duenak apelazioa justifikatu behar duelako eta hori kontrolatzea oso zaila delako, eta bestetik, hainbat egintzen kontrolaren zailtasuna itzela delako, jurisprudentziak ezarritako muga zabalak baitira  hauek kontrolatzeko. Beste arazo nagusi bat, bi kasu antzekoen arteko erantzunak ezberdinak izatearena da, adibidez, informaioa desklasifikatzeko bi sententziatan, Auzitegi Gorenak, “segurtasun nazioanalaren” kontzeptuaren interpretazioa egin zuen, emaitza guztiz baldintzatzen zuena, nahiz eta hori haren eskumenetatik kanpo geratu, hark kontrolatu ahal duena bakarrik lehen azaldutako hiru supostuak baitira, eta testuinguruaren azterketa administrazioaren eginbeharra delako.
Amaitzeko, zehaztu beharra dago kontrol hau eramaten duen organoa ez duela zertan beti jurisdikzio kontentzioso administratiboa izan. CNIren (Centro Nacional de Inteligencia) erabakiek, adibidez, oinarrizko eskubideak babesteko Auzitegi Gorenaren Magistratuen aurre kontrola jasan behar dute. Honetaz aparte, erabaki ugarik parlamentuaren kontrola pasatu behar dute, eta lehen aipatutako oinarrizko eskubideen urrapenak beste mota batetako babes juridikoa daukate, Konstituzio Auzitegiaren babes helegitea, hain zuzen ere. 
Beraz eta laburbilduz:
· Gobernuek emandako egintzak dira, nazioarteko erlazioetan edo Gorteekin dituzten harremanetan. Historikoko ez dira jurisdikzioaren kontrolpean egon. 

· EKko 106 art. Administrazioarekiko Auzi Jurisdikzioari dagokio kontrolatzea erregelamenduzko ahalmena eta Administrazioaren jardueraren legezkotasuna; art. 24ak berriz defentsa-gabezia debekatzen du. 

· Bi artikulu hauen ondorioz esan daiteke egintza politikoen doktrina historikoa gainditua geratu dela

· LJCAk 2.art.“Gobernu-egintzak” bezala jasotzen ditu eta esaten du kontrolagarriak izango direla administrazioarekiko auzi-jurisdikzioan: 

a) Oinarrizko eskubideen jurisdikzio-babesa, elementu arautuak eta bidezko kalte-ordainen finkatzea; hori guztia, Gobernuaren edo autonomia-erkidegoetako gobernu-kontseiluen egintzen inguruan, edozein dela ere egintzon izaera.

5. Zein dira administrazio-egintzaren elementu subjektiboak)? Eta elementu objektiboak? 539-541


· SUBJEKTIBOAK: 


1. Administrazioa: Egintza administratiboak emateko boterea formalki Administrazioek bakarrik dute eta ahal hori legeetan aurreikusia egon behar du.
2. Organoa: Administrazioa pertsona juridiko bezala, organoz dago eratua eta hauen bidez jarduten duen. Arto. 11 LPAC
3. Eskumena: Eskumena definitu dezakegu ahalaren neurria bezala. Organo bakoitzari dagokio ahalaren neurri bat egikaritzea, beraz organo hori izango da ahal neurri horren eskuduna. Arauak ezartzen dute nor den eskudun eta zein neurri dagokion organo bakoitzari. Eskumena ukaezina da nahiz eta posible izan bere delegazioa, ordeztea, goragokoak eskumena bereganatzea, hau da eskumenak organo batetik bestera pasatzea. Arauek  ez balute ezer ezarriko eskumenari buruz, LPACren 12: “Si alguna disposición atribuye competencia a una Administración, sin especificar el órgano que debe ejercerla, se entenderá que la facultad de instruir y resolver los expedientes corresponde a los órganos inferiores competentes por razón de la materia y del territorio, y de existir varios de éstos, al superior jerárquico común”. 
4.  inbestidura: administrazio-egintza ematen duenak baldintza hauek bete behar ditu: legezko- izendapena, lanpostua onartzea, eta jarduera-egoeran egotea.
5. abstentzio eta errefusatze kausak ez egotea

· OBJEKTIBOAK

1. Egitatezko egoera: Administrazioak legea exekutatzen du eta Legeak normalean egitatezko egoera bati ondorio juridiko bat egozten dio. Beraz administrazio-egintza sortuko da legeak aurreikusitako egitatezko egoera hori gauzatzen denean. Horrexegatik esaten da administrazio-egintza tipikoa dela. Administrazioak ezin ditu administrazio-egintzak asmatu. Egitatezko egoera hori izan daiteke lanpostu bat hutsa gertatzea, premiazko egoera baten aurrean egotea, arriskua…Elementu hau beti arautua izaten da eta horrexegatik kontrolagarria. 

2. Xedea: ahal guztiei helburuak atxikitzen zaizkie. Ad. poliziako ahalak seguritate publikoa du helburutzat, osasun eremuan ematen diren ahalak osasungarritasuna lortzea.., Beraz egintzak helburu tipiko hori jarraitu behar du, bestela deuseztagarria izanen da eta xede-desbideratzea gertatuko  litzateke. LPAC 53. 2  “el contenido de los actos se ajustará a lo dispuesto por el ordenamiento jurídico y será determinado y adecuado a los fines de aquellos”

3. Motibazioa: Legeak exijitzen du zenbait kasutan egintzak erabakiaren zioak ematera. 

4.  Beste elementu objektibo batzuk: deklarazioa, bere edukia eta objektua. LPACko 62art. deusezak deklaratzen ditu urrapen penala eratzen duten egintzak edo hauen ondorioz ematen direnak.  115.2 LPAC, Bizio batetara induzitu duen pertsonak ezingo dute gero eragindako bizio hori inbokatu eta bizio horretaz baliatu. 53 LPAC Egintza administratiboaren edukiak ordenamendu juridikoarekin bat etorri behar du. Deklarazioaren objektua izan behar du zilegia, zehatza eta posiblea.” Egintza administratiboaren edukia ez bada posible, deuseza izango da egintza hori (62.1)
Pro libertate” printzipioaren arabera, Administrazioak askatasuna gutxien murrizten duen neurria aukeratu beharko du. (LPAC 96.2)

6. Zein dira administrazio-egintzaren elementu formalak?  541-543

1.	Prozedura konstituzioak ezarritako exijentzi bat da (105)  Prozedura izapide ezberdinez osatuta dago eta bakoitzak prozeduraren aspektu zehatzak argitzea du helburu, azken ebazpena eman arte.

2.	Egintzak adierazpen forma bat behar du zuzenbidearen munduan sartzeko. Normalean idatzia izaten da. Segurtasun juridikoak galdatzen du egintzaren efektuak noiz hasten diren jakitea eta hori  idatzizkotan bakarrik bermatu daiteke. Espedientea: dokumentu eta jarduera ezberdinek osatzen dute multzo ordenatu bat. Espedientean jasotako dokumentuak azken ebazpena oinarritu behar dute.
	Administrazioaren barne-eremuan ahozko egintzak eman ohi dira eta hauek edozein froga-bidez egiaztatu daiteke. Orobat ahoz emango dira polizia arloko egintzak, ad. manifestazioa bat disolbatzea agintzen denean.
	Ahozko egintza salbuespenezkoa da; LPACren esanetan ahoz emango dira  “actos cuya naturaleza o circunstancia no exijan o permitan otra forma de expresión y constancia”
	Beraz, Administrazioko organoek eskumena ahoz erabiltzen dutenean, mezua ahoz jaso duen mendeko organoko titularrak edo funtzionarioak idatziz jaso eta izenpetuko du egintza, hala behar denean; eta, egintza komunikatzean, zein agintaritzak eman duen adieraziko du. 
-	Idatziz adierazitako egintzak honako eduki hau izango dute: idazpurua (zein agintarik eman duen egintza), hitzaurrea (egintza prestatzaileak: instantziak, informeak, proposamenak..), motibazioa, xedapenezko edukia, lekua, data eta sinadura.

7. Zein kasutan arrazoitu behar dira administrazio-egintzak? Nola egin behar da arrazoitze hori? 544-546

	Egintza motibatzea, arau juridikoak ebazpen bat ematera eramaten dituen arrazoiak azaltzea da. Ezinbesteko baldintza da juiziozko egintzetan eta zama daramaten egintza gehienetan. LPAC 54 art. 	Egintzaren kausa kontrolatzeko neurri tekniko bat da. Nahikoa izan behar du,nahiz eta laburra izan
•	Motibatuak behar dute izan: 
a)	eskubide subjektibo edo interes legitimoak murrizten dituzten egintzak
b)	ofiziozko berrikuspen, errekurtso administratiboak, erreklamazioak eta arbitrajearen prozedurak ebazten dituzten egintzak
c)	aurrekaria edo kontsultazko organoek emandako irizpideak alde batera uzten dituzten egintzak
d)	egintzak geldieran uztea erabakitzen dutenak, edo bestelako behin-behineko neurriak hartzen dituztenak
e)	premiazko izapidetzea edo epeen luzatzea erabakitzen dutenak
f)	Irizpidezko-ahalen egikaritzan emandakoak, edo legezko edo erregelamenduzko xedapenek honela exijitzen badute
Arrazoitzearen beharrak Administrazioa behartzen du administrazio-egintza zergatik eman den azaltzera. Arrazoitzea nahiko adierazgarria izan behar da interesdunek jakin dezaten egintzaren zergatia zein den, gero beren eskubideak eta interesak era egokian defenda ditzaten (KAE 37/1982, ekainaren 16koa; 1986ko ekainaren 9ko AGE). Arrazoitzearen beharra egintzat jotzen da Administrazioa prozeduran dauden txostenak bidaltzera mugatzen bada (1986ko maiatzaren 30eko AGE).
Arrazoitzearen beharra izanik Administrazioak ez badio ekiten arrazoitzeari, administrazio-egintza forma-akastuntzat jo behar da. Forma-akats horrek administrazio-egintzaren deuseztagarritasunari bide emango dio baldin eta arrazoitze ezak defentsa-gabezia sortu badu; bestelakoan, hots defentsa-gabeziarik sortu ez badu, baliogabetzea ez dakarren irregulartasuntzat jo behar da.
Hautaketa-prozesuei eta norgehiagoka-prozedurei amaiera ematen dieten egintzak arrazoitzeko deialdiaren arauei begiratuko zaie; nolanahi ere, ebazpenaren oinarriak prozeduran adierazi behar dira.

8. Zer adierazi nahi dugu administrazio-egintzak “exekutiboak” direla esaten dugunean? 546-547
Administrazio Zuzenbidearen ezaugarrietako bat Administrazioari pribilegioak eskaintzea da. Erraz antzeman daitekeenez, Administrazioa eta administratua ez daude pareko egoera juridikoan; Administrazioa nagusitasunezko egoera juridikoaz baliatzen da bere jardunean, eta hori Zuzenbideak ahalbidetzen du; hots, Administrazio Zuzenbideak Administrazioaren aldeko egoera desorekatua ahalbidetzen du.

	Pribilegio horien artean administrazio-egintzari lotu zaizkion bi hauek ditugu: baliozkotasun-presuntzioa eta exekutibotasuna (edo betebeharrekotasuna). Administrazio Zuzenbidearen begietan baliozkotzat jotzen dira Administrazioen egintzak (57.1 art.). Hots, Administrazio Zuzenbidearen begietan administrazio-egintza oro baliozkoa da. Horrek, besteak beste, honako bi ondorio hauetara garamatza: batetik, norbanakoari egokituko zaio presuntzio hori haustea, hots, Administrazioaren jarduna ez dela baliozkoa frogatzea; eta bestetik, administrazio-egintzen edukiak ondorioak sortuko ditu egintzaren jasotzailea kontra azalduz gero ere. Bi hitzetan, administrazio-egintzak exekutiboak (betebeharrekoak) direla ulertzen da.

Laburbilduz:

· Beraz Administrazioaren erabakiak ustez baliozkoak dira eta horren ondorioz exekutiboak dira, hau da, berehala betebehar dira: LPAC 57

-	ustezko baliozkotasuna “iuris tantum” da, beraz egintzaren aurka dagoen interesdunari dagokio aurkaratze-karga.

-	ustezko baliozkotasun hori desagertu egiten da egintza deusezen kasutan. Kasu hauetan LPACko 112 art. egintzaren eraginkortasuna geldieran uztea baimentzen du.





9. Noiz hasten da administrazio-egintzen eraginkortasuna (eficacia)  547-548
Administrazioen administrazio-zuzenbidepeko egintzak baliozkotzat joko dira eta ondorioak izango dituzte ematen diren egunetik, egintza horietan besterik esaten ez bada (LPAC 57.1 artikulua). 

Egintzaren eraginkortasuna berandutu egingo da, egintzaren edukiak hala eskatzen badu (esaterako, ondorioak izateko, geroko egun bat ezartzen badu: adibidez, beka bat ematean, baldin eta egintza eman ondoko hilabetetik aurrera baliatuko bada), egintza jakinarazi edo argitaratu behar bada, edota goragokoak onartu behar badu (LPAC 57.2 artikulua).

10. Zein eduki izan behar du jakinarazpenak (notificación)  eta nola eta non egin behar da? 548-551
· LPACko 58 art.: Ebazpenak eta egintza administratiboak, eskubide edo interesetan eragiten dutenean jakinaraziak izango dira

 “Toda notificación deberá ser cursada dentro del plazo de 10 dias a partir de la fecha en que el acto haya sido dictado, y deberá contener el texto íntegro de la resolución, con indicación de si es o no definitiva en vía adma, la expresión de los recursos, órgano ante el que hubieran de presentarse y plazo para interponerlo, sin perjuicio de que los interesados puedan ejercitar, cualquier otro que estimen procedente.

· Izapidezko egintzak: interesdunaren defentsa-eskubidean eragiten dutenean bakarrik jakinaraziko dira.

· Interesdunaren Kontzeptua: LPACren 30 art

· Jakinarazpenaren edukia: testu osoa, motibazioa, bide administratiboa agortzen duen, tartera daitezken errekurtsoak, epeak eta zein organoren aurrean tartera daitezken

· Jakinarazpen moduak: interesdunak edo bere ordezko norbaitek jaso duela  egiazta dezaken edozein modu erabil daiteke eta espedientean aurreikusi behar da nork jaso duen, noiz, eta jakinarazi den egintzaren edukia

· Salbuespenak: ezezagunak direnean interesdunak, hartzailearen bizilekua ezagutzen ez denean (berak esan behar du zein izango den), ahaleginak egin dira jakinarazteko baina ez da posible izan. Kasu hauetan iragarki-taulan eta Aldizkari ofizialetan egin behar da jakinarazpena

· Prozedurari hasiera interesdunak eman badio, berak agindutako lekuan egingo da jakinarazpena. 

· Interesduna bere helbidean aurkitzen ez denean, helbide horretan dagoen edozein pertsonari egingo zaio jakinarazpena, beti ere bere nortasuna azaldu beharko du. Aktan jasoko da zein egun eta ordutan egin den jakinarazpena. Helbidean inor ez bada aurkitzen beste behin beste saiakera bat egingo da ordu desberdin batean hiru egun barru.

· Interesdunak onartuko ez balu jakinarazpena, espedientean jasoko da eta izapidea emana balitz bezala ulertuko da, ordutik aurrera ediktuz jakinaraziz.

· Ordezkaritza baliozkotzat joko da jakinerazpena egiterakoan interesdunaren helbidean aurkitzen den edozein adin nagusiko pertsonengan.

· Jakinerazpena BALIABIDE TELEMATIKOEZ baliozko izateko, interesdunak aldez aurretik borondate hori azaldu behar du; hau da berak espresuki adostasuna eman behar du, bere helbide elektronikoa identifikatuz.

 59.3 “Para que la notificación se practique utilizando medios telemáticos se requerirá que el interesado haya señalado dicho medio como preferente o consentido expresamente su utilización, identificando además la dirección electrónica correspondiente, que deberá cumplir los requisitos reglamentariamente establecidos. En estos casos, la notificación se entenderá practicada a todos los efectos legales en el momento en que se produzca el acceso a su contenido en la dirección electrónica. Cuando, existiendo constancia de la recepción de la notificación en la dirección electrónica, transcurrieran diez días naturales sin que se acceda a su contenido, se entenderá que la notificación ha sido rechazada con los efectos previstos en el siguiente apartado, salvo que de oficio o a instancia del destinatario se compruebe la imposibilidad técnica o material del acceso”

· Jakinarazpena egina ulertuko da helbide elektroniko bidez bere edukian sartzerakoan. Helbide elektronikoa erabiliz jakinarazpena egin dela egiaztatu badaiteke eta 10 egun natural igarotzen badira jakinarazpenaren edukira sartu gabe, hartzaileak jakinarazpena ez duela onartu ulertuko da. Baina presuntzio hau hautsi egiten da honako kasu honetan: ofizioz edo hartzaileak eskaturik egiaztatzen bada sarbiderako ezintasun tekniko edo materiala egon dela.

· Jakinarazpena akastuna izango balitz ez luke efekturik izango. Salbuespena: 58.3 LPAC.

“Las notificaciones que conteniendo el texto íntegro del acto omitiesen alguno de los demas requisitos previstos en el apdo anterior surtirán efecto a partir de la fecha en que el interesado realice actuaciones que supongan el conocimiento del contenido y alcance de la resolución  o acto objeto de la notividación o resolución, o interponga cualquier recurso que proceda.”

11. Noiz argitaratu (publicación) behar dira administrazio-egintzak? 551-552


Administrazioaren egintzak argitaratu egin behar dira, prozedura bakoitzaren arauetan ezarrita badago, edo, eskumena duen organoaren iritziz, interes publikoak hala eskatzen badu (LPACaren 60.1 artikulua). Jakinarazpenetan jarri behar diren zehaztasun guztiak jarri behar dira argitalpenetan ere. Argitalpenak ez badu zehaztasunen bat ematen, eta betiere egintzaren testu osoa jasotzen badu, argitalpen osatugabeak jakinarazpen osatugabearen kasu berberetan
izango ditu ondorioak (LPACren 60.2 artikulua).

Egintza batean baino gehiagotan bat datozen zatiak ageri badira, batera argitara daitezke zati horiek, eta bereiz adierazi egintza bakoitzaren aldeak (60.2 artikulua). Esaterako, enpresa jakin batzuei diru-laguntza jakin batzuk eman zaizkiela argitaratzean, egintza batean baino gehiagotan bat datozen zatiak argitaratzen dira (diru-laguntza ematearen ondoriozko eskubide eta betebeharrak), eta gainera, bereiz, amaieran normalean, enpresa  esleipendunen izenak, diru-laguntzaren zenbatekoa eta, hala badagokio, diru-laguntzaren xede zehatza.

Jakinarazpenaren ordez argitalpenera jo daiteke, aldez aurretik ezarritakoari jarraiki, eta ondorio berak izango ditu kasu hauetan:
· Hartzailea plurala eta zehaztugabea denean 

· LPACren 59.5 art. lehiaketa-prozeduretan deialdiak ezarriko du nola argitaratuko diren egintzak. Kasu hauetan jakinarazpena beharrean argitalpena erabiltzen da 

· Interes publikoak exijitzen duenean ere argitaratu egingo da egintza

· Argitalpen-  edo jakinarazpen ezak grabamenezko egintzaren eraginkortasuna atzeratuko du, baina ez onurazko egintzaren eraginkortasuna.

12. Izan al dezakete atzera eragina  (retroactividad) administrazio-egintzak? 552-553
· Hau da printzipio orokorra, baina LPAC 57.3 salbuespen bezala onartzen du egintzek atzera eragitea: deuseztatu diren egintzen ordez ematen direnean egintza berriak edo onurazko efektuak dituztenean, ezein kasutan hirugarren pertsonen eskubideak urratzen ez badituzte

 “excepcionalmente podrá otorgarse eficacia retroactiva a los acto cuando se dicten en sustitución de actos anulados y asimimo cuando produzcan actos favorables al interesado, siempres que los supuestos de hecho necesarios existieran ya en la fecha a aque se retrotaiga la eficacia del acto y ésta no lesione derechos o intereses legítimos de otras personas”

· Atzeraeraginezinaren printzipioa, segurtasun juridikoaren ondorio bat da; Administrazioak ezin du bere ahala gauzatu iraganeko egoeren gainean

· Onurazko egintzaren kontzeptua nahiko nahasia da. Batentzat onuragarria izan daitekeena beste batentzat berriz kaltegarria izan daiteke. Horrexegatik, esaten du ezingo duela atzera eragin hirugarren pertsonan eskubide edo interes legitimoak urratzen baditu

13. Nola galtzen du eraginkortasuna administrazio-egintzak? 553-554
Egintza administratibo batek bere eraginkortasuna galdu dezake, behin betirako (egintza existitzeari eta efektuak izateari uzten dio), edo probisionalki (eraginkortasuna eten egiten delako). 
1. Behin betiko etetea
	Egintza administratibo bat existitzeari eta efektuak sortzeari uzten dio, zenbait kausa    direla medio. 
	Lehendabizi, bere efektuak agortzen dituelako. Adibidez, isun bat ordaintzean egintza administratiboa agortu egiten da, eta ordainketa egin ondoren ez ditu efekturik izango.
	Bigarren etete-kasu bat gerta daiteke egintza baldintza jakin batzuei lotuta dagoenean edota  jada bukaera epea ezarrita dutenak.
	Hirugarren arrazoia izango litzateke egintza betetzea ezinezkoa izatea, bere objektua edo beharrezko ukanbeharren bat desagertu delako. Adibidez, hil den pertsona baten pentsioaren ordainketa edo norbaitek bere aldeko egintza baten emaitza ukatzen badu (diru multzo baten itzulpena...). 
	Azkenik, interes juridiko garrantzitsuena dutenak aipatuko ditut, erabaki juridiko publiko baten ondorio ematen direnak  (administrazio berak,, epaile batek edo auzitegi batek). Baita ere, errebokazio edo ofiziozko berrikuspen kasuetan, eta egintzen deuseztasuna deklaratzen denean, errekurtso administratibo edo judizial baten bidez.
2.Behin-behineko etetea
Sarritan, arau juridikoek aurreikusten dute Administrazioak, ingurumari jakin batzuetan, administrazio- egintza baten eraginkortasuna behin-behingoz etetea (esaterako, ezohiko lehorte bat gertatzen bada, administrazioak eten egin dezake partikular bati akuifero bat ustiatzeko emandako emakida).
Nolanahi ere, etendura ohikoena gertatzen da aurka egindako egintzaren aurka administrazio -errekurtso bat edo errekurtso judizial bat jartzen denean (edo emandako egintza Administrazioaren kabuz berraztertzeko prozedura izapidetzean). Etendura zuhurtasunezko neurria da, errekurtsoa (edo berraztertzeko prozedura) izapidetzen duen organoak har dezakeena. Arau orokorra aurka egindako egintza ez etetea bada ere, aurka egindako egintza betearaztea eten dezake errekurtsoa berraztertzeko eskumena duen organoak, bere kabuz edo errekurtso-egileak eskaturik; baina horretarako, arrazoiak emanda, neurtu egin behar du, batetik, etendurak zer-nolako kalteak eragin diezazkiokeen interes publikoari eta beste inori, eta, bestetik, errekurtsoz aurkatu den egintzaren berehalako eraginkortasunak zein kalte egiten dion errekurtso-egileari. Dena den, hauetako ingurumariren bat gertatu behar da etendura horrela erabakitzeko:

a) Egintza betearazteak kalte konponezinak edo konpongaitzak ekartzea;
b) Egintzaren aurka egitea ezarritako erabateko deuseztasuneko arrazoiren batean oinarritzea (LPACren 111.2 artikulua).

Bestetik, aurka egindako egintza betearaztea eten egin dela ulertuko da, hori ebazteko eskumena duen organoak egintzaren etendura-eskabidea jaso eta hogeita hamar egunetan gaiaz ebazpen adierazirik eman ez badu (LPACren 111.3 artikulua).

